
KIRISH (fan doktori (DSc) dissertatsiyasi annotatsiyasi)

Dissertatsiya mavzusining dolzarbligi va zarurati. Jahonda globallashuv 

jarayonlarining kuchayib borishi bilan milliy iqtisodiyot hamda, tegishli ravishda, 

tarmoqlar va korxonalar raqobatbardoshligining ahamiyati ortib, bunda muhim 

omillardan biri sifatida xo‘jalik yuritish va boshqaruv faoliyati axborot tizimi 

barqarorligiga bo‘lgan ehtiyoj kuchayib bormoqda. Jahon miqyosida noaniqlik 

muhitida korxonalarni beqaror ishlash statistikasiga e’tibor berilsa, 

“texnologiyalardagi xatolar AQSH iqtisodiyotga yiliga 59,5 milliard dollar ziyon 

keltiradi. Jumladan, Fors ko‘rfazi urushi paytida Patriot raketa tizimidagi dasturiy 

xatolar AQSH mudofaa sanoati ham ma’lum muddat kuchsiz qolishiga1 sabab 

bo‘ldi. 2019-yilda Facebook, Instagram va WhatsApp shunday muammo tufayli 

bir necha soatga o‘chgan va butun dunyo bo‘ylab millionlab foydalanuvchilar 

aloqasini uzilishiga olib keldi. Federal Aviatsiya ma’muriyati (FAA) ma’lumotiga 

ko‘ra, 2001-yildan 2010-yilgacha havo harakatini boshqarish tizimlarida 

texnologiyalar xatosi bilan bog‘liq 252 ta holat qayd etilgan. Bunday 

muammolarni kelib chiqishini oldini olishda korxonalar faoliyati axbrot tizimi 

barqarorligini ta’minlash talab etiladi.

Jahonda internet ko‘lami kengligi barcha IT o‘zgarishlarining dunyo bo‘ylab 

yagona axborot makonni hosil qilinishga olib kelayotgan sharoitda iqtisodiy 

sub’yektlarning axborot tizimi barqarorligini ta’minlash muammolari bo‘yicha 

ko‘plab ilmiy izlanishlar olib borilmoqda. Korxona faoliyati axborot tizimi 

barqarorligini aloqa tuguni ma’lumotlar tuzilmalarini xavfsizligini ta ’minlash 

samaradorligini oshirish, noaniqlik muhitida davlat iqtisodiy obyekti faoliyati 

axborot tizimini barqarorligini prognozlash va baholash uslubiyotini 

takomillashtirish, korxonada barqaror axborot tizimlari yaratish jarayonini 

modellashtirish, iqtisodiy jarayonlar axborot tizimi faoliyati ishonchliligi darajasini 

oshirish, nosozliklar sharoitida qayta ishlanadigan iqtisodiy axborotlar tizimi

1 National Institute of Standards and Technology (NIST) -https://www.nist.gov/
2 Federal Aviation Administration (FAA)- https://www.faa.gov/

